
EDITORJ AL - NAFU FEJN SEJRIN? 

MALTA qiegħda titbiddel u titħallat: il-bdil u t-taħlit ġew maż-żmien li 
fetħu triqat oħra. Il-bdil u t-taħlit hu minnu nnifsu l-ħtija ta' ġrajjiet oħra 
li qed jibnu l-ħajja soċjali u ekonomika ta' Malta. Fl-aħħar editorjal tkel
limna fuq il-kolonjaliżmu li baqa' fostna taħt ħafna għamliet. Illum iżjed 
minn dari jeħtieġ li l-Ġens Malti jsaħħaħ l-identita tiegħu Nazzjonali biex 
ma jħallihiex tintilef fit-taħlit ta' nies u ġrajjiet ġodda. 

Il-bibien ta' l-art tagħna jeħtieġ jibqgħu miftuħin għal mih irid jiġi 
fostna. Minn naħa l-oħra, aħna għandna nżommu sħiħ u nkabbru l-wirt ta' 
misserijietna u, fost kollox, biex nitkellmu ċar, ma nibqgħux inħallu 
l-barranin jixtru l-art tagħna għal ħsebijiet ta' negozju, għax jekk nib
qgħu sejrin hekk għad jiġi żmien.1i Malta nfittxuha u nsibu li m'għadhiex 
tagħna. Kull biċċa art Maltija mibjugħa lill-barrani ssir art barranija għax 
sidha hu barrani. Meta l-bejgħ ta' l-att hu għal meddiet kbar, it-taqtigħ ta' 

Malta u Għawdex biċċa biċċa ma jfissirx ħaġ'oħra ħlief li Malta qed tin
biegħ biċċa biċċa bħall-laħam taċ-ċanga fis-suq. 

Kien hawn min qajj em l-opinjoni pubblika fuq dan id-delitt kontra paj
jiżna, imma milli jidher daqs kemm qed jagħmlu flus minn dan il-bejgħ, 
dawk il-ħluq li dari kienu jkantaw l-innijiet patrijottiċi ta' Malta tagħna, 
illum huma meħjutin. Aħna li qbiżna għall-Ilsien tal-Poplu tagħna, meta 



l-barrani ried iċaħħadna minnu biex ma nkunu qati: nazzjon, biex ma nħos
suna qatt nies bħalhom, ħalli jibqgħu jifirduna u jisfruttawna, aħna llum 
ngħollu leħenna kontra l-bejgħ ta' Malta lill-barranin. 

Gvernijiet ta' pajjiżi oħra ma jħallux liU-bamini jixtri art tagħhom. 
J agħml u restrizzjoni ji et li jħarsu l-indip endenza t erritorj ali tal-paj jiż. 
Hawn Malta aktar m'aħna żgħar aktar il-barrani qed jixtrina għax il-ħin 
kollu jdendel il-flus quddiem għajnejna qishom qatta silla quddiem għajn
ejn il-ħmir. Il-Maltin qed jiksbu flus tal-karta li għad jiġi żmien ma jkunu 
jiswew xejn, fil-waqt illi l-barranin qed jiksbu proprjeta f'artna biex jin
jinnegozjawha u jagħmlu flus minnha. Ġie li qrajna f'gazzetti riklami ta' 
bejgħ t'artijiet jew vilel lill-barranin biss. Dan għalina bidu ta' <apart
heid" li wisq nibżgħu li, fis-snin li ġejjin, meta l-għadd ta' barranin fost
na jibda jikber, jista' jsir flaġell f'Malta bħalma hu flaġell fis-South 
Afrika. 

Il-barrani jġib miegħu minn barra ħila ta' sengħa u kul tura, ħafna drabi 
ħafna aqwa minn dik tal-Maltin, u din id-differenza toħloq firda bejn soċ
j eta u oħra. Aħna m' aħni ex ingħidu dan għal dawk li jiġu minn barra u 
jixtru dar biex igħaddu l-,aħħar snin ta' ħajjithom taħt is-sema tagħna, 
imma għal dawk il-barranin megħjunin minn xi Maltin rgħiba li fetħu suq 
Malta u barra għal bejgħ ta' artna biċċa biċċa bħall-bejgħ tal-laħam ta' 
baqra, biex nirripetu l-istess paragun, fis-suq tal-Belt. 

L-Editur ta' dal-ġurnal, fit-taħdita ta' l-Ewwel ta' Mejju, widdeb lill
poplu u lill-gvem kontra l-periklu ta' soċjem materjalista li ma tridx 
ħaġ'oħra ħlief il-flus u tkejjel il-merti ta' dak li jkun mill-flus li għandu 
anki jekk ikun seraqhom. so ċj eta bħal din hi soċj eta tas sew im ħassra! 

F'dan it-taħsir hu d-dmir tagħna li nifdu 'l Malta mill-barranin u l-ġew
wenin li qed ibigħuha biċċa biċċa lin-negozjanti. 



ARGUMENTI LIRIĊI FIL-POEŻIJ A 

TA' RUŻAR BRIFFA 

Ta' ROMAN AZZOPARDI 

IL-POEZIJA ta' Rużar Briffa hij a lirika mill-aqwa u, għalkemm hija ħaġa 
tqila tfisser il-kelma "lirika", l-elementi tal-po eżij a lirika fil-kitba ta' 
Rużar Briffa huma qawwij a. L-ewwelnett mill-ittra li Briffa kiteb lil 
G. Cassar-Pullicino fl-1945 (miġjuba fl-Istudji Kritiċi tal-Professur Aqui
lina) runtebħu kemm tassew kien liriku Rużar Briffa għaliex il-poeżija 
tiegħu hija, kif stqarr hu stess, qasira, sinċiera, soġġettiva u sempliċi. 
Il-poeżija ta' Briffa hija minn xi drabi hekk soġġettiva li toqrob ħafna 
lejn l-awtobjografija u hija hekk sempliċi li għandna mnejn naħsbu li ftit 
fiha mużikalira ta' versi u ta' ritmu. Fil-fatt Rużar Briffa ħaddem tajjeb 
ħafna l-vers liberu li kien iħobb juża u f'ħafna poeżiji fassal i r-ritmu mat
tifsir ta' ħsiebu. L-isbaħ eżempju ta' dan għandna "Nols ta' Nhar Sajli" 
u "l-Anestesija" (Il- Kotra u Jien) li minnha se nieħdu l-istanza taż
żgħożija: 

Għannejt l-għanja taż-żgħożija: 

Lejl ta' qamar, 
qalb bla sabar, 
u l-imħabba mgħannqa miegħi, 
ħolm ifawwar bis-sbuħija; 
kollox hena, kollox dija 
u Poeżija. 
"Dan miġnun", in-nies bdiet tgħid, 
"u le jaf x'inhuwa jgħid". 

Ninnotaw sewwa, fost ħwejjeġ oħra kif Rużar Briffa jagħtina "ħasda" 
fit-tielet u r-raba' linji qabel l-aħħar hekk kif wara li nlissnu l-kelma 
"poeżija" naħbtu wiċċna ma' "Dan miġnun". Hekk hu li l-ħsieb ta' illużjoni 
fi żmien iż-żgħożija huwa mfassal tajjeb ferm mir-ritmu tal-poeżija. 

Fuq liema argumenti għanna l-iżjed u l-aqwa Rużar Briffa? L-ewwel 
nett hemm bżonn nifhmu li Briffa bħala bosta poeti oħra liriċi, huwa 
idealist u l-wirt poetiku li ħallilna ġej kollu mill-fatt li Briffa xtaq jilħaq 
u jsib l-ideal f'kull ġnijja ta' ħajtu li tagħmlu bniedem, Malti patrijott, 
Nisrani, raġel tal-familja, tabib u ħwejjeġ oħra. Minħabba li hija iebsa li 

fidedinja wieħed isib jew li dejjem igawdi leideal, Briffa għanna ħafna 
fuq idediqa u fuq id-disul1użjoni u nsibu kritiċi li kitbu li n-nota ewlenija 
tal-poeżija ta' Briffa hija dik tan-niket u tal-qrusa tal-ħajja. Il-Professur 
Aquilina, biex nagħtu eżempju, fil-Leħen il-.\1alti, 1963, Għadd 5, kiteb 
hekk: 

"Imma n-nota li tinħass l-aktar fil-poeżija tiegħu hija dik ta' swied il
qalb, is-sens ta' solirudni u ta' għeja u ta' illużj oni ••• " 

Kollu minnu. U dan jixduh għadd mhux ħażin ta' poeżiji. Fi Tfajla, 
toħlomx, naqraw: 

u kemm hi fiergħa din il-ħolma tagħna 
li turi kollox mogħni b'ward u żahar, 
waqt illi x-xewka minn tad-diq u l-biki 
taħbi li tniggeż malli nsiru kbar. 

Fil-poeżija Għasfur 19ħanni: 

Għasfur, għaliex qed tgħanni 
donnok bil-ferħ miġnun? 
Skirt int bi nbid l-imħabba? 
- Jinxfu malajr l-egħjun! 

F'Waħdi nsibu espressjoni qawwija ta' l-ideal u ninnotaw il-kelmiet 
astratti: Għan, Hena ••• 

Dejjem xtaqt li ma nkunx waħdi 
dejjem xtaqt imħabba u ħbieb, 
imma ħadd ma ried igħinni 
biex tal-Għan insib il-Bieb. 

Għad jien waħdi l-Bieb insibu, 
nidħol :ninnu lejn il-Għan, 
waħdi nħoss il-ġenn ta' l-Hena 
li ili nfittes bla serħan? 

Poeżija oħra li juru n-niket u l-melankonija tal-poeta huma Lil Ommi 
(Omm int le taf), Għajjiena le Xebgħana, Aestesija, Quo Vadis?, L-Għana 
t aż-żogħżija, Lura u Z-Bieraħ. (L-aħħar tliet poeżiji ippublikati fil-ħarġa 
speċjali ta' Leħen il-,\1aZti, 1963) 

Minkejja dan kollu jien inħoss li l-argument ewlieni tal-poeżija ta' 
Briffa hija l-imħabba - l-imħabba fis-sens wisgħa tal-kelma. Il-Professur 
Aquilina, fi Studji Kritiċi jikteb hekk: 

.. il-kelma mħabba ••• tfisser wisq iżjed mill-ġibda ta' bniedem 
għal bniedma. Il-kelma imħabba tiġbor fit-tifsira wiesgħa tagħha kull 
prinċipju ta' ġmiel u sewwa." 

Ma' dan jien nixtieq inżid li għal Briffa l-kelma mħabba tiġbor fiha wkoll 
is-sens reliġjuż tal-virtU nisraniJa. Ma kienetx forsi l-ħasra tal-poeta 
quddiem il-miżerja tal-ħajja li ġegħlitu jikteb Il-Cħanja ta' l-Imnikket? 

o Madonna tad-Duluri, 
Ma stmerrejtx 
Inti l-imnikket ġewwa darek, 
'Ma tbissimt minn fuq altarek, 
Kollok ħlewwa, kollok ħniena, 
Serraħt Int lill-qalb għajjiena, 
Inti biss! 

ll-poeta jara sentiment qawwi ta' mħabba fil-maħfra ta' Kristu lill
Madonna, kif naqraw f' Wieħed Biss: 

Biss Wieħed 
sellmilha bi ħniena; 
li riedha għarkobbtejha, 
mesħiiha 'l għajnejha 
u tenna dal-kliem: 
Daqs kemm int ħabbejt, 
daqshekk qalbek fdej t: 
terġax: mur bis-sliem. 

Fil-poeta tagħna Rużar Briffa, id-diqa u l-melankonija tal-ħajja flok ma 
wassluh, kif seta' ġara, lejn id-disperazzjoni u lejn il-mibgħeda, ġegħluh 
iħoss mogħdrija u maħfra ma' kulħadd. Rużar kien l-ewwel wieħed li twar-· 
rab mill-konvenzjonali u fil-poeżija L-Cħid taHlaħfra ftakar fil-ġrajja 
tat-8 ta' Settembru 1565 mhux bħala ġraj j a "ta' mibgħeda u rebħ" iżda "ta' 
mħabba - u tal-għaqda s-sebħ". Fit-tifkira tal-Milied, il-poeta tagħna ma 
jarax bħas-soltu dik in-nota ta' devozzjoni kważi infantili li tfakkrek fil
presepju, f'Ġesu tarbija mdawwar bil-ħmara u bil-baqra u ħwejjeġ bħal 
dawn. Le, Rużar jilmaħ fil-Milied xi ħaġa iżjed qawwija, iżjed nisranija, 
jilmaħ l-imħabba. Fis-sunett Il-Milied naqraw kif Ġesu ġie fid-dinja għall
fqar, għall-morda, għall-ilsiera, għall-ħabs in u għall-imsejknin kollha: 

U fl-aħħar ġie: il-kbir Missier tal-Hlejj aq, 
U fl-aħħar ġie: ħa jgħakkes il-hruxija, 
U fl-aħħar ġie: sabiex kull hemm ifejjaq. 

)l:terdet mad-dinj a l-leħħa ħabbarij a, 
u t-tama ġarrab kull min kien imdejjaq, 
u saħnu l-qIub bI-imħabba nisranija. 

L-imħabba ta' Rużar Briffa ħaddnet mhux biss lir-reliġjon nisranija 
iżda wkoll lill-familja u lill-patrija. Fil-lirika Epithalamion, Briffa jiċċe
lebra ż-żwieġ ta' oħtu Marija mingħajr ebda nota negattiva. 

Int bħalhom, għandek qalbek tfur bI-Imħabba 
li ma tafx sajf, ma tafx kesħat xitwija. 
Għalhekk tibżax ••• it-triq ofroq Marija. 

Fil-poeżiji Lilek, Lill-Maħbuba, Lil Annabella, indirizzati kollha lit
tieni mara tiegħu, Briffa, għalkemm ifakkar fis-swied il-qalb u ·saħta 

ħadra - malinkonija" li ġie li ħass f'ruħu, jispiċċa biex juri tama e twem
min sħaħ fil-valur ta' l-imħabba. 

U l-għana li għannejt tul iż-żgħożija 
Jien nibqa ngħannih miegħek 
Fix-xjuħij a. 

(Lil Annabella) 

Fil-poeżija Lil Ommi u Lil Binti waqt Air-Raid u Lil Binti inħossuha 
sewwa l-imħabba tal-poeta lejn nies għeżież għalih. 

Aħjar hekk, omm, aħjar le taf li jiena 
tlift l-hena kollu; sfajt għajjien, imdejjaq 
xbajt minn did-dinja, dinja fejn l-għarwiena 
ħadd ma jlibbishom, ebda mard jitfejjaq. 

A.ħjar hekk, omm, aħjar taf biss li qalbi 
terġa tithenna shin int1ares lejk, 
u t1aġa wat1da biss issaħħaħ talbi 
t1arsa ta' mt1abba minn ħlewwet għajnejk. 

X'espressjoni ta' mħabba t1elwa juruna l-versi l-oħra ta' Lil Ommi: 

Benninni, benninni, 
Fissidni bt1al dari ••• 
Hekk ••• hekk ••• iva daħħal 
Subgħajk ġewwa xagħri, 

W gt1annili bil-ħlewwa, 
Il-għanja tas-sewwa. 

Sentimenti ta' l-imħabba lejn art twelidu nsibuhom f'xi poeżiji bħal 

m'huma Ġens il-Malti, b'-Rebha ta' Settembru fejn jibki li l-qalb ta' Malta 
m'għadhiex li kienet fl-imgħoddi iżda issa xegħlet wara l-flus, iż-żina u 
l-ħażen; fi Dwejjaq Missirijietna, f' Jum ir- Rebħa u f' H aġar Qim u f' Imdina 
u -f' Sejħa u Tweġiba (lil Ġorġ Pisani). 

Fost il-fergħat ta' mħabba li kellu Rużar Briffa nsibu waħda li tinsab 
f'bosta poeti kbar u li hija l-ġibda lejn dak kollu li hu sabiħ u sewwa. 
Aħna ġa rajna kif Briffa ssaħħar wara l-imħabba li wera Kristu lejn il
midin bin u lejn l-imnikkcin, kif inġi bed lejn l-imħabba li taf tħoss id
Duluri, u kif tgħaxxaq bI-imħabba taż-żogħżija u tal-familja. Issa Briffa 
għandu poeżiji li juru wkoll ġibda speċjali fejn dawk il-prinċipji, x'ak
tarx iżjed astratti minn dawk li semmejna hawn fuq, ta' Ġmiel u Sewwa. 

Issa l-għaliex, x'fitcillek trid is-sewwa 
dwarek ixxandar, tħobb trid lil kulħadd 
Swat biss il-kotra, dmugħ taf tagħti, dnewwa. 

F'LiIl-Farfett, il-poeta jistqarr: 

Ix-xeħta ferħana 

ta' min dejj em hieni 
u jisbaħ minn kmieni 
bil-qalb qiegħda tfur 
inħobbha, ja mxewwaq 

F' Il-Għanja ta' l-Imħabba naraw lill-poeta jissaħħaħ fil-fehma li l-
Imħabba - "l-imħabba tad-diem" - hija l-aqwa ħaġa għall-bniedem. 

Kull m'hawn f'din id-dinja jitbekka l-imħabba, 
L-Imħabba li tnessi fil-ħajja bill hemm, 
Li treġġa ftit hena fil-qalb imbikkija, 
U tbiegħed mill-bniedem kull deni, kull semm. 

U xi ngħidu għall-ħsieb tal-poeżija Lil F. S. Caruana li minnha se nġibu 
din l-i strofa: 

Mhux hekk, Saver, mhux hekk jien irrid ħajti; 
twelidt ħa ngħix, ħa mmut wara sbuħija, 
ħa ngħolli ħsiebi fuq il-ħsieb ta' sħabi 
twelidt ħa ngħanni dejjem sax-xjuħija. 

F' Xewqat itenni kważi l-istess ħsieb: 

'Ma ġa la darba qalbi hi qalb taflija 
u bniedem jien li niksaħ bI-iċken riħ, 

jenħtieġ nibqa li jien, poeta mġennen 
għad-dwal tal-ħajja, noħlom is-sabiħ. 

Fil-poeżija Mill-ĠdidPoeta, Rużar Briffa, f'mument minnhom, ixebbaħ 
lilu nnifsu ma' għasfur imġennen għas-sbuħija. Tfakkarna fil-ħsieb tal
poeżija Lil Għasfur Igħanni fejn għalkemm il-poeta did-darba jixtieq li 
l-għasfur ferrieħi jitbiegħed minn ħdejh, ma jiċħadx li darba hu stess 
infexx fl-għana bħal m'għamell-għasfur. 

Bħalek infexxejt fl-għana, 
u bħalek ferħ ta' ġenn 
L-imħabba nisslet fija 
••• Fl-imħabba ma sibtx kenn. 

Rużar Briffa ma jisħetx l-għana ta' l-għasfur iżda jordna biss li l-għas
fur imur jgħanni band'oħra. Jiġifieri li l-poeta ma jiċħadx u l-anqas ibax
xi l-prinċipju ta' l-imħabba u s-sbuħija fil-ħolqien. 

Rużar Briffa għandu fiduċja sħiħa fil-qawwa poetika, il-qawwa li ma 
tafx bi tħassir jew bi tmiem. Fil-poeżija !l-Holma Etema naqraw: 

Fil-ħolma tal-poeta 
Qatt ma jiġġarraf xejn. 
Kull x'ħin timraħ il-ħarsa 
igħixu ġol-għajnejn 

il-bliet tal-lum, tal-bieraħ, 
il-bliet taż-żmien li ġej. 
Tiegħek, poeta, id-dinja: 
Int biss dejjem bennej! 

F'poeżija oħra Għad Nerġa, naqraw: 

'Ma nibqa' dejjem sejjer 
Fit-triq twila ta' l-imkien, 
U nibqa' ngħanni dejjem 
L-għanjiet li m' għandhomx żmien. 

Fil-varj azzj oni tal-poeżija Waħdi (p. 10 l) il-poeta jispiċċa hekk: 

'Ma fil-ħarba ta' snin twal 
tbiddlu d-dwal ••••• 
Kollox jagħti fis-sewdieni •••• 
aktarx tinsa l-lewn ewlieni •••• 

'Ma s-Sbuħija għadha miegħi 
taqsam ferħ u dwejj aq tiegħi •••• 

Għadni dejj em, dejjem jien, 
anki jekk kiebi u għajjien, 
il-poeta taż-Żogħżij a •••• 
il-poeta tas-Sbuħij a. 

Hekk jerġa' jgħid Rużar Briffa fil,.poeżija Sbuhija: 

Jiena nħobb kull mhu sabiħ ••• 

u fl-oħra Sbuħija Immortali: 

Imm'aħna ma mmurux 
Għax Immortali: 
Tibqa' warajna l-għanja 
Li tfittex l-Ideali -

FI-Għanja taż- Żgħożija miktuba biss sentejn qabel mewru, Rużar Briffa 
jerġa' minn jaf għal kemm-il darba itenni l-imħabbieru u twemminu f'dik 
li hu sabiħ. 

Terġa' f'daqqa f'qalbi tixgħel 
Dik il~leħħa ta' sbuħija 
Illi ħsibt għad-diem intfiet. 

Kemm .ħabb il-poeta Rużar Briffa narawh ukoll mit-tifkiriet li ħallewna 
ħbiebu, hekk kif jinsabu miġbura fl-edizzjoni speċjali ta' Leħen il-Malti, 
1963. Da~n it-tifkiriet huma xhieda indiretta ta' dak li għidna qabel għax 
huma barra l-kontest tal-poeżij a ta' Rużar Briffa; i żda nistgħu ngħidu li 
jsaħħu tajj eb l-fehma tiegħi li Rużar Briffa fil-Erika tiegħu argumenta l
iżjed fuq l-Imħabba. Wara kollox tista' tgħid li ħadd mill-ħbieb tal-poeta 
ma tkellem fuq xi disillużjoni jew disperazzjoni ta' Rużar Briffa, iżda 
kollha qalu xi ħaġa fuq l-imħabba u s-sinċerica tiegħu. 

Waqt li x'uħud mill-ħbieb tal-poeta semmew id-disillu~joni u s-swied 
il-qalb ta' Rużar Briffa, il-ħbieb kollha kienu tal-fehma li "Rużar Briffa 
wera mħabba u sinċerita kbira. Emmanuel Agius kiteb hekk: 'Jiena rrid 
niftakar .fil-ħlewwa tal-poeżiji tiegħu; irrid nibqa' niftakru daħqani kif 
spiss rajru, u rrid infakkar illi l-poeti tajbin ma jmutu qatt." Ġanni Bon
nici kiteb "Kif wasalt id-dar qbadt naqraha (L-Ghanja ta' l-Imnikket) 
H.assejt id-dmugħ jaħraq ma' ħaddejja u għedt li l-poeta kien jaf iħoss 
għal dawk li jgħixu madwaru.» Imbagħad xi ngħidu għall-artiklu ta' patri 
Valentin Barbara O.P. li .fih ma jagħti l-anqas l-iċken ħjiel ta' Rużar 
BrIffa bħala poeta mgeżwer fil-waħx tad-dwejjaq jew ta' qtigħ il-qalb jew 
tal-pessimiżmu żejjed jew ta,l-mibgħeda. Patri Valentin Barbara kiteb 
hekk: 

"Biżżejj ed ngħid illi meta kien jiġi mistieden biex j aqra poeżij a tiegħu 
f'xi okkażjonijiet •••• kien jifraħ qisu xi tfajjel safi meta jara li tkun 
għoġbot lis-semmiegħa •.•• F'Rużar kienu jidhru ħafna wkoll xejriet 
oħra sbieħ tassew bħall-ġabra tad-dar, it-tbegħid mill-frugħa u t-tlellix 
żejjed, il-ħarba mid-diskursati twal u bla siwi u, iżjed minn hekk, 
l-imħabba. 

12. vii.64 

CONSOLATRIX AFFLICTORUM 

Fis-siegħa tad-diqa 
!l-wirt ta' di!-ħ!iqa 
Bla tama utiqa 

Int biss merżuq dawl 0 Marija. 

Milja tal-ħniena 
Għajn ta' l-indiema 
Serħ il-għajjiena 

Kull tjieba ġo fik 0 Marija. 

'li qalb i xewqiena 
'Il ruħi lubiena 
'Il ħaj ti xehbiena 

Int biss tfarraġ taf 0 Marija. 

Iż-żmien il-mitluf, 
Thewdin mhux magħruf 
Ħolm mejjet fil-ġuf 

Quddiemek ninsieh 0 Marija. 

Domt infittex is-sliem 
Sibt taqriq b'logħ'b ta' kliem 
X ejn m' għaddejt 'il quddiem 

I ss' int sabri biss 0 Marija. 

F'riġlejk hawn mixħut 
Alhux iktar fallut 
Fl-imħabba w misħut 

'Ma tiegħek u miegħek Marija. 

RIFERENZI AWTOBIJOGRAFIĊI 

FIL·POEŻIJA TA' DUN KARM 

Ta' PAUL P.SULTANA 

DUN KARM ma kinitx fin-natura tiegħu li jħobb jiftaħar b'rixu; tant hu hekk 
li fil-poeżiji tiegħu aħna nsibu numru żgħir ta' riferenzi awtobjografiċi. 
B'danakollu bli nsibu aħna nistgħu niffurmaw stampa ċara ta' Dun Karm 
bħala poeta, bħala bniedem saċerdot u bħala Iben art Twelidu. 

Dun Karm mhux sejħa ta' vokazzjoni għall-ministeru Saċerdotali biss 
kellu; kellu sejħa oħra: kien imsejjaħ biex jgħanni l-poeżija Maltija. 
Hekk kif John Mi1ton fl-Epika tiegħu Paradise Lost Bk. I, dar lejn is
sema, talab l-għajnuna u kiteb: 

Sing Heaven'ly Muse, that on the secret top 
Of Ore b, or.of Sinai, didst inspire 
That Shepherd ••••••••••••••••••••••••. 
•••••••• I thence invoke they aid to my 
•••••••• adventurous song •••••••••••••• 

And chiefly than 0 Spirit, that dost prefer 
Before all Temples th' upright heart and pure, 
Instruct me, for thou know' st; than from the first 
wast present, and with mighty wings outspred 
Dove-like satst broading on the cast Abyss 
And mad' st it pregrant; What in mee is dark 
Illumin, what is low raise and support; 
That to the highth of this great Argument 
I may assert Etemal Providence 
And Justifie the wayes of God to men. 

hekk ukoll Dun Karm kiteb fil-Poeżija tiegħu Non Omnis Moriar: 

Kif kont mitluf, imsaħħar, 
f'dik in-nagħsa ta' ħlewwa, 

Hafif daqs berqa, wiċċu wiċċ ta' kewkba, 
Niżel anġlu mis-sema, 
- L-Anġlu tal-Poeżija -
U b'dawk xofftejh, eħfef mir-riħ li jgħaddi 

Fietel ma' nżul ix~xemx mill-art għall-baħar, 
Biesni bewsa fuq ġbini, 
U qalli, 
"Sehmek il-Għana; 
Il-Ġmiel imxerred fil-Holqien saltnatek; 
L-hena tiegħek minn Qalbek u minn Hsiebek·. 

U jien għannejt 
għannejt kif jgħanni taħt ix-xemx ta' Marzu 
ġojjin f'sakra ta' mħabba 
jew kif-jgħanni fid-dlam ta' lejla siekta 
rożinjoI. 

Għannejt ~if tgħanni l-fewġa 

qalb ix-xuxa tal-qasa b u tas-siġar 
u kif fuq xtajta mwarrba 
j għanni lubien fi mħabbtu, l-baħar tagħna. 

U la darba l-bewsa ta' l-Anġlu ngħatatlu Dun Karm ma baqax rieqed -
kif naraw fil-poeżija Il-Ġerrejja u Jien: 

Hekk jiena. Meta kbira 
ix-xemx tal-Hajja ħammret fuq tfuliti, 
U taħt fewġa bikrija 
Haddru t-tamiet fil-ġonna ta' żgħużiti, 

Jiena wkoll ta' setegħti 
Frixt il-qlugħ kollha u qbadt it-tmun tar-rieda 
U fuq il-mewġ ta' żmieni 
Qtaj t 'il barra qatigħ. Ġarrabt il-ġlieda ••• 

Dun Lawrenz Cachia, ħabib intimu ta' Dun Karm f' Artiklu li kiteb fl
Leħen-il-Malti, 1964, Għadd 7. "Kif niftakar lil Dun Karm" jgħidilna 

x'kienet il-poeżija għal Dun Karm:. 

"Il-poe żij a għal Dun Karm ma kenitx ħaġa sabiħa fiha nni fi sha biss, 
imma ukoll 'medium'. Niftakru jgħid - kien jgħidha bI-Ingliż - li ta' 
sittax-il-sena, il-kliem kien sikwit joħroġlu f'versi;' When I was sixteen, 
I used to speak in verse", 

U issa nistaqsi: Xi spirah lil Dun Karm? l-aktar u fuq kollox - nirri spondi 
bla tlaqlieq - in-Natura. In-natura sabiħa kien jaraha mhux fl-egħlieqi 
biss iżda wkoll fi tfajla raħlij a, fir-raġel tax-xogħol, fil-kanarin, fil-kelb 
u anki fil-baħar. Bħall-poeta Ingliż William Wordsworth Dun Karm kien 
isib il-faraġ tiegħu, l-hena tiegħu fil-kampanja qalb ir-raba' jew f'xi fer il-

baħar; hekk igħanni fil-poeżija Waħdi: 

Kont fuq xifer ta' blata; f'riġlejja 
waħda waħda l-mewġ tasal u tmut. 

(Waħdi) 

Dun Karm bħal W. Wordsworth kien jemmen li t-tajjeb u s-sabiħ kien jin
sab fin-natura. Hekk kiteb fil-poeżija Xenqet ir-raba': 

Irrid taħt riġli nħoss ir-rtuba ħelwa 
Tal-ħaxix niedi, u nara fuqi l-beraħ 
Tas-sema safi, u nisma' qalb is-siġar 

Tħaxwex il-fewġa 

Irrid nara d-dirgħajn somor, godlija 
Ta' rġiel li taħdem u fil-ħidma tgħanni, 
Uċuh daħkana li minn fommhom toħroġ 

Għaslija l-kelma 
Il-kelma safja li minn qalbhom taqbeż 
Kif l-ilma jfawwar minn ġo blata samma, 
il-kelma briina li għallmithom ommhom 

Nieżla mill-qedem; 
- u lill-Kanarin tiegħu Dun Karm jgħidlu: -
Int tagħrafni 
Nifhmu wisq tajjeb; u għalhekk taħmilni. 

(Il-Kanarin Tiegħi) 

Xi dubju li jista' jibqagħlna li Dun Karm kien wisq ispirat minn natura 
inneħħuh meta naqraw dawn il-versi sbieħ fil-poeżij a Non Omnis Mariar: 

Di wi tal-għanj a tal-ħolqien il-għanj a 
tal-poeta, minn jeddu 
ma jgħannix dan l-imsaħħar 

U fuq kollox Dun Karm irid li l-poeżija tiegħu ittir lejn l-irħula u mhux 
lejn l-ibliet. 

Haġa tal-għaġeb 

Malli minn qalbi kienet titla' l-għanja, 
U bil-ġwienaħ tal-kelma 
Ittir minn fommi bħal għasfur mill-bejta, 
Kienet b' għaj ta ta' ferħ tiġri ħafifa, 
Mhux lejn il-bliet imħassra, 
Iżda fil-beraħ, bejn il-ħdura u l-ikħal; 

U b' dehen sabiħ titħallat 
Ma' l-ilħna ta' l-agħsafar, 
Mal-fwieħa tal-widien u ta' l-egħlieqi, 
Man-nifs tal-bhejjem felħanin, li jdaħħan 
Mal-lwien imżewqa 
Tal-ħaxix u tal-ward, 
U magħhom titla' mewġa wara mewġa 
Lejn is-sħab, 'l hinn mis-sħab, lil hinn mill-ikħal. 

J. Zammit Mangion fl-artiklu tiegħu "L-Element Soċjali F'Dun Karm" (L e
ħen il-Malti Għadd 7, 1964) jgħidilna għaliex Dun Karm kien iħobb tant 
in-natura. Is-Sur Zammit Mangion hekk kiteb: 

"Min ikun imxennaq mill-ħajja ta' żmien żgħożitu spiss jerġa' jqajjimha 
fil-memorja, jissublimaha, jimmoraliżża fuqha, jipprova jgħixha fl
immaġinazzjoni tiegħu u jgħożżha bħal ma tifel jgħożż ġugarell għal 
qallu. Din il-għożża hija qawwija ħafna f'Dun Karm u barra li hu jfaħħar 
il-ħajja tal-kampanj a bI-ogħla versi u ħsibijiet poetiċi, juri sengħa tal
għaġeb fl-osservazzjoni ta' l-inqas irqaqat hekk li tistħajjel li dik il
ħajja hi biċċa minnu". 

Dun Karm kellu wkoll dak iċ-'childhood' complex li tant isemmu W. 
Wordsworth u Henry Vaughan. Isimgħu kif ikanta fil-poeżij a tiegħu Waħdi 

Ġera' ħsiebi lejn hena tfuliti, 
Iż-żmien ħelu tal-ħajja bla ħsieb 
Meta kollox hu safi mill-ħtija 
Meta kollox ma' qalbna jinġieb. 

Ftakart fihom, subien qalbenija, 
li għat-tjieba ta' qalbhom ħabbejt 
u kont magħkom fil-knisja, l-iskola 
Jew bit-tajra fuq,xifer ta' bejt. 

Oh xi żmien b'dik il-ħajta f'idejja 
Harsti imsammra fuq tikka ġos-sħab 
Kont nistħajjelle naħkem is-sema 
u fis-sema kont qisni ninsab. 

U issa ngħaddi biex nara lil Dun Karm bħala bniedem. Hu kien iħobb id
dar ħafna. 

Ftakart fik, ja dar ħienja u sabiħa 
Dar mimlija bI-imħabba u bil-ġid 
Dar missieri, dar ommi, dar ħuti, 
Dar il-ħidma tal-moħħ u tal-id. 

Fil-poeżija 0 Radio hekk kiteb: 

Kemm hu sabiħ tinġabar 
fil-kenn tad-dar ma' dawk li tul ħaj jitna 
tgħallimna ngħożżu bħala biċċa minna. 

F'datu, Dun Karm spiss kien jingħalaq f'kamartu 

Kont waħdi ġo kamarti 
Fuq kitba li ma stajtx intemm bis-sliema 

(P aċi u Gwerra) 

Referenzi oħra lejn daru Dun Kann jagħmel fil-poeżijaLil ĠanninaPisani, 
Xenqet ir-Raba' u Stedina u jgħidilna ċar li hu kien iqatta' żmien twil 
id-dar. Dan jixhdu wkoll min kien jafu f'ħajru Dun Lawrenz Cachia. 

Dun Kann forsi kien iħobb ħafna d-dar għaliex kien iħoss il-ħajjakiefra 
u krudila. Spiss jesprimi dawn il-ħsebijiet f'kitbietu: 

Naf illi bosta drabi l-ħobż li niekol 
Huwa mxarrab bid-dmugħ, u flok il-kelma 
Xi darba bla ma rrid toħroġ tnehida 
Għaliex fejn żrajt il-ward kiber bil-kotra 
Xewk u Għollieq •••••••••••••••••• 

(Il-Kanarin Tiegħi) 

Issa bdejt nieżel 
għaddew sitta u ħamsin xtiewi minn fuqi 
u kull waħda 
ħalliet radda ta' ħsara 
ġew~a l-għalqa ta' ħajti 

Imma inti, 0 Radju tajtni 

(A'on Omnis Moriar) 

il-ħjiel kif Alla minn l-għamara tiegħu 
jisma' 't-talba ta' wliedu 
imxerrda 'l hawn u '1 hinn fuq din id-dinja 
u forsi f'dinjiet oħra; 
taj tni ħj iel kif j asallu 
mal-għana tal-ħenjin, l-ilfiq u l-biki 
ta' min forsi bla ħtija 
qiegħed jarla' salib aktar minn ħiltu. 

(Il-Lampa tas-Sagrament) 

U din il-kefrija tal-ħajja lil Dun Kann darbtejn kienet waslitu f'xifer il
qabar, darbtejn kien wasal fl-aħħar mument ta' ħajtu. Dun Kann dawn 
iż-żewġ mardiet. isemmihom direttament fil-Poeżiji tiegħu Risveglio, u 
Il-Ġerrejja u Jien: 

Risveglio: 
Deh! toma; sublima sospiro 
dei cuor, Poesia; ritrovami 
allor che a la sponda, ove attendo 
mi giunge col lingido fiotto 
il primo sorriso deI ili. 

Ġarrabt il-ġlieda 
mal-ħalel u mar-rwiefen 

(Risveglio) 

u darbtejn rajt il-mewt b'daħka faħxija 
issej jaħli taħt l-ilma. 

(Il-Ġerrejja u Jien) 

Imma għalkemm il-ħajja kienet kiefra miegħu, Dun Karm dejjem kien isib 
it-tama f'Alla ta' Saċerdot tajjeb li kien: 

Hekk ngħixu mela t-tnejn għasfur lelluxi 
Int ħieni bik innifsek u b'imħabbti 
Jiena bit-tama li f'qalbi Alla nissilli 

Oh x'tama! Mhux kollni 
nintemm ġewwa t-trab 

(lI-Kanarin Tiegħi) 

'L hemm iżjed mill-qabar 
Hajja oħra tinsab 

(L-Arloġġ) 

Qabel ma ntemm dan ix-xogħol tiegħi ma rridx ma nsemmix lil Dun Kann 
bħala Patrijott għax hu kien tant iħobb lil Malta Tagħna. Fil-Poeżija Non 
Omnis Moriar lil Malta j sejħilha: 

din il-gżira ta' qalbi 

Lil ħadd ma kien iħobb iżjed minn Malta; Isimgħu x'jgħid fis-sunett: (Lil 
Malta) 

Iżda daqshekk lil ħadd, 0 Malta tiegħi 
għax int biss ommi, inti tajtni l-isem 
u għadmek għadmi u demmek jiġri miegħi. 

Daqshekk lil ħadd; għaliex jekk inti żgħira 
setegħtek kbar fir-ruħ u l-ġisem 
u ġmielek sa fil-kbar nissel il-għira. 

(Lil Malta) 

Kienet din l-imħabba lejn art twelidu li ġegħlitu jitlaq il-poeżija Taljana 
u jikteb bil-Malti u ta' dan għandna għax nirringrazzjaw lil Providenza u 
lil Ġuże Muscat Azzopardi. F'ħajtu Dun Karm kien għaddielu minn moħħu 
li wara mewtu jintesa' u hekk kiteb f'Non Omnżs Moriar: 

Meta mbagħ'd minn għajnejja 
jaħrab id-dawl u f'dalma sewda, kiesħa, 
tmut id-dehra sabiħa 
tal-Holqien li jgħaxxaqni, 
għandu mnejn fuq il-qabar 
li jingħalaq fuq ġismi 
l-ebda demgħa ma taqa' u l-ebda warda 
ma cixxerred minn id li taf il-ħlewwa 
ta' min ħabb u jiftakar 
u b'qalbu bierda, niesi, 
jgħaddi l-warrani bla ma jħares ħarsa 
fuq il-għamalra tal-poeta sieket. 

Kemm żbalja Dun Karm hawn! Kif nistgħu aħna ninsewh meta ħliefu 
m' għandniex? 

Dun Karm Int f'Malta ma tmutx. 

DIWI TA' GHANA 

Hassejtkom tidwu lkoll, mindu kont ċkejken, 
Ġol-qalb bi ħsus mill-kbar ta' hemm mogħnija, 
Għax fiha sibtu darkom, għalkemm fqira, 

W bil-hemm mtjnija. 

Jien smajthom kemm-il darba f' lejla siekta 
X'ħin kont inħares lejn il-qamar sbejjaħ. 
U xtaqt fid-difa 'l hemm mill-qamar ħiemed 

Lil mewt insejjaħ: 

Hassejt ġe' qalbi fis-snżn l-imgħoddija 
In-niket kbir igħajjat: 'Qalbek tagħna!" 
W fil-hemm bħal diwi ġej mill-bogħ'd smajt jidwi: 

Diwi ta' Għana! 
San Ġiljan - 2.i.1962 ALFRED DEGABRIELE 

FUQ IL-QABAR TA' SULDAT MALTI 

Tajt lil attek u lil ħutek 
kulma kellek l-istess ħajja; 
imħabbiet kbar jaħarqu kienu f' qalbek: 
Imħabba lejn uliedek, lejn dik martek, 
imħabba lejn din l-art li l-ħajja tatek, 
li tfajjel' l hawn u 'l hinn tiġġerra ratek; 
rebħet minn dawn l-imħabba aħħarija. 
Waqajt bħal werqa niexfa li milquta 
minn żiffa riħ, bil-mod merħija taqa'. 
Min jaf, ħadd forsi 
ma waqaf qatt fuq qabrek! 
L-ebda poeta 
m' għannielek bil-kitarra! 
Forsi qatt ħlieqa 
ma bkietlek iż-żgħożija! 
Għaddew minn fejnek 
qtajja' kbar ta' nies 
u sejrin baqgħu 
fuq oqbra aktar għonja . .. 

Imm'int ma tħabbilx moħħok 
għax taf li d-dinja dejjem kienet belha, 
billi ġriet dejjem wara l-flus u l-bluha; 
x' jimporta l' ebda għannej hawnhekk ma waqaf 
biex jgħanni l-għanja li mhux dejjem safja 
għax ħafna drabi mħallta bi-interessi! 
Int, kull Rebbiegħa tisma' l-għanja pura 
tal-bejt l-għasafar ċkejkna, għanja vera 
mingħajr ebda nteress u mingħajr għira. 
Din hija' l-għanja 
li kull Rebbiegħa tferraħ l-oqbra tagħna. 
['in l-għanja biss l-għasafar 
jitgħallmu minn ħalq ommhom ... 
U dina l-għanja biss l-għasafar 
lill-ulied ċkejkna tagħhom jgħallmu; 
b' hekk tibqa' ħajja għal dejjem 
biex kull Rebbiegħa tferraħ l-għadam tiegħek. 

BR. GEORGE MERCIECA S.D.B. 
-16-



18.x.65 

TERSAQX 

Tersaqx 'l hemmhekk, 
tersaqx. 
Hemm dlam magħqud, 
hemm żżfna barranija ta' uħux għajjura, 
hemm xewk u għollieq bla tarf. 
Tersaqx. 
Tersaqx lejn l-għamara tad-dwejjaq u n-niket, 
tersaqx lejn l~infem tal-bnedmin, 
hemm foss fejn għammieq bla qies jinbaram, 
hemm foss ta' dlam u għira. 
Tersaqx, tersaqx lejn dak il-wied. 
Ismagħhom l-ilpup, ismagħhom l-iljuni jrogħdu 
l-arja li tkebbibhom fil-kesħa u fl-għera tagħha. 
Hemm masġar mingħajr qies, bla tul u wisa'. 
Hemm ħsad il-għali, hemm ħrit il~krib, 
hemm biki u xgħir, tqanżih ta' mard qerriedi. 
T ersaqx, tersaqx. 
T ersaqx lejn l-ispiżerija tat-tbaħrid u l-għeja: 
Hemmhekk hemm il-qirda, 
Hemmhekk hemm it-tneħħija ta' kull għodwa mbierka. 
Titmigħekx quddiem għajnejn lelliexa, sahħara.
tqimx ġilda tgħajjat ta' ġisem kollu tifkiriet mormija 
ta' nies ħaddieħor. 
Żvojta moħħok minn ħsibijiet għatxana, 
Żvojta qalbek minn tqanqiliet qarrieqa 
quddiem it-tbissim b' qoxra ta' qerq u serq. 
T ersaqx, tersaqx. 
Il-ħajja qed issejjaħlek, 
mhux ġewwa t-tajn u n-naqal ta' ħaddieħor; 
il-ħajja qed issejjaħlek taħt libsa mżanżna 
ta' għodwa ġdida, ta' għodwa ħielsa, td għodwa safja. 
Tersaqx, tersaqx. 

KARMENU MALLIA 

-17-



14-15.ii.1967 

XENQET IL-BIERAH 

tt •••• al travaglio usato 
Ciascuno in suo pensier fara ritomo.» 

(Leopardi) 

M arist fi ġnien il-M ajja sbejħa tagħna 
W rajt fiha kull ma trid il-qalb, kull Żina ... 
Fittixt, għalxejn, għamajra mnażżgħa, ċkejkna, 

. Bil-kenn għalina. 

Għarbilt fil-Lum. Fil-għodu w fil-għaxija 
Stennejt ħerqan tiġili ferħa fqira . .. 
, Ma l-ferħ inbidel f' qtigħ il- qalb bla temma 

U f' die qa kbira. 

Stennejt ibexbex l-Għada bI-akbar tama 
U qalbi mlejt b'xewqat bla tarf qawwija: 
Mill-ġdid ġab miegħu l-Għada hemm u dwejjaq 

W sħaba xitwija. 

Għarbilt! Għarbilt fil-beraħ t' għodwa ġdida. 
Bid-dmugħ kiebi tat-tama, f'elf imsieraħ,' 
W minflok is-serħ tal-Lum rajt f' qabar qalbi 

Xenqet il-Bieraħ. 

ALFRED DEGABRIELE 

FIL-ĠNEJNA: VARJ ANT 

Żahar u nwar fis-siġar kollha, 
April ferrd ferħ u ġmiel -
Fejn kull warda tfur bit-tama: 

Il-għasfura taf fejn sejra 
frieħ ħarkiena jistennewha; 
jiena biss beżgħan minn triqti 
x'ħin 'il hawn jew 'l hinn niltewa. Qalbi biss taħbat titbiel. 

Il- farfett jiżżeffen ħlejju, 
kollu logħob ta' lwien fix-xemx; 
fl-aħħar siker fl-isbaħ fjura: 
biss għalija serħ ma hemmx. 

9.iv.65 

X' jiswa li noħroġ fil- ġnejna 
li nindokra bl-għaraq tiegħi, 
x'jiswa li April bishieli 
jekk int għadek m'intix miegħi? 

VANNI SANT 



12.ix.64 

KUNTRASTI 

Is-sejħa għalija 

titkebbes ġo fija 
wisq iktar qawwija 
x'ħin frugħa dinjija 
bil-qrusa mimlija 
taħbat tagħmel bija. 

Għaliex mhux għalija 
dak li jgħodd għal hija, 
dak li jgħaxxaq mija, 
jew jekk mhux thennija 
talanqas tnessija; 
għaliex le 'għalija? 

Jekk din mhix twissija 
lil qalbi żonqrija 
biex tinża' l-kburija, 
tas-sema turija 
l-Imħabba fejn hija: 
- Jeħtieġ tinbet lija -

LILL-POETA GIACOMO LEOPARDI. •• 

tar-ruħ, 

VANN I SANT 

Poeta, inħobbok, 
għax kiebi: 
naf, ma jaqblux ma' hsiebi 
id-dmugħ imnikkta 

/' baħar malinkunija • .. 

ta' Qtiegħ il-jies w id-diq 
għammieq 

ta' qalb bla tama . .• 
Inħobbok għax għannejt, 

o Leopardi, 
għannejt tal-masġar, 

u ta' l-għoljiet ħadrana, 
tax-xmajjar w żl-widien 
il-ġmiel u l-isbuħija, 
għannejt bid-dmugħ 

Ramle - Israel, 6.1964 

Għaliex, Poeta, 
rajt il-ħolqien 
ma rajlx Min ħalaq ġmielu? 
Għajnejk bid-dmugħ mgħottija 

wara l-kwieke b moħbija 
id-dehra l' Alla 
ma rawx, Poela? •• 
P oela, istrieħ, 
jien nemmen 
/' dal kliem ħanin, sabiħ: 
"Hieni, hieni min jibki", 
N ahseb li b u għalik . •. 

P. ĠUSE CREMONA O.F.M. 



KONKORS TA' POEŻIJI 

BI EX tfakkar il- 35 sena mit-twaqqif tagħha, għall-ħabta ta' Frar, 1967, 
l-"Għaqda tal-Malti (Universita)" niedet Konkors ta' Poe żiji. Ir-riżultat 

kien ixxandar f'Akkademja mużiko-letterarja li saret nhar is-Sibt, 15 
t'April, 1967. 

Għal dan il-Konkors ta' Poeżiji daħlu tmienja-u-erbgħin poeżlJa, u 
skond ma qalilna r-Rapport ta' l-Eżaminaruri li qabbadna għal dan il
Konkors "Mill-eżami ta' dawn il-poeżiji, wieħed jista' jara li hemm fost 
iż-żgħażagħ tagħna min ġa beda, u għad 'il quddiem ikompli, jżejjen il
Poeżija Maltija-. 

Hawnhekk se nġibu l-aħjar tliet poeżiji ta' dan il-Konkors. Dawn huma: 
L-ewwel, ·Għalija I'Haqq" jgħid il-Mulej ta' Carmel Calleja; It-Tieni, 
Mewt Qalb l-Għerżen ta' Daniel Massa; It-Tielet, Fil-Mżsraħ ta' Victor 
Fenech. 

I 

"GHALIJA L-HAQQ" JGHID IL-MULEJ 

L-avukati u l-ġurati 
flew ix-xhieda 
w' għarblu l-każ; 
u l-imħallef b'wiċċ imqit 
qatagħhielu għat-tgħalliq. 

Li kien qatel 
provi ċari hemm kemm trid; 
id imdemma, 

qmis imtebbgħa, 
is-sikkina kiefra, msenna. 

, Mma għalih m' hemm l-ebda prova 

biex teħilsu, 
biex tifdih 
u l-ħelsien terġa' tagħtih. 

L-ilsien ħajjen, li kien weġġgħu, 
li kien darbu, 
li kien kasbru, 
- qattiel kiefer, ma jidhirx. 

U l-im1iallef 1iasel idu, 

l-avukat daMal il-flus, 
ir- "reporter" telaq jg1iaġġel 
biex i1iażżeż aktar vrus . 

. . . . V fiċ-ċella 
fl-akbar skiet, 
qalb miġug1ia, 
niedma, bkiet. 

II 

MEWT QALB L-GHERIEN 

Meta s-seqer jissiefaq f' G1iex-il-Hida, 
u r-ri1i jiksilha g1iajnejha 
bi l- qill.a, 
u nifisha·jissamma' 

g1ial! qlug1i jissajja fil-ba1iar bla stilla; 
Meta l-moM jiddallam 
u l-musbie1i tal-fuMar jintefa, 
u subg1iajja joborxu 1-1ijerolifiċi f'1iitan 
Altamira, 

u 1isiebha jirrakkma xfar g1iajnejja 
bi swaba' jiżżerżqu fil-fakra 
t-triqat minsija ta' xuxitha 

mfew1ia bil-balzmu u ċedri fl-imsiera1i 
ġo bera1i il-biera1i 
fil-g1iodwa li f' Eden insteraq Adam, 

Nersaq in1iares, 

fil-mera ta' nkejja bix-xabla li tilma 
lejn wiċċna jiċċaqlaq fl-g1iadira 
jsejjafili mbissem ta1it l-ilma; 

u r-riefnu li tiela mill-ba1iar ta' issa 

jiksilha g1iajnejha u jkiddli xufftejja, 
sa nieqaf nissamma' 

g1ial!-g1iajta ta' seqer il-qilla 
li tidwi fl-g1ierien 

X'imkien 

fis-skiet t' Għex-il-Hida. 

Minflok 

nisma' tifel li jitlob, 
il-bogħod fin-nofs dawl tal-Iampier, 
u t-talba li tasal sa ħdejja 
mal-mirra u l-bħajr taċ-ċensier 
tmellisli bil-ħniena xufftejja 
sa nitlef il-qilla f' għajnejja 
u ntenni 
"Mulejja" 
mar-riħ li jiksili ġħajnejja. 

III 

FIL-MISRAH ' 

Fil-misraħ antik u wesgħan, 
Fit-tebqa bejn il-jum u l-lejl, 
Geġwiġija bħal passa gamiem apriljan 
Għajnejn iħarsu ċass fix-xejn. 

Ċappa għajnejn, geġwiġija għajnejn 
(F atati imle filfin) 
Iħarsu ċass ... 'il fejn? 

Iħarsu fil-baħħ ta' quddiemhom, 
Fil-beraħ tal-lum, 
Fil-baħar ta' għada, 
Ilkoll imberqin, 
Ilkoll ħerqanin, 
Ilkoll jistennew tiġri xi ħaġa 
- 'ma meta se tiġri xi ħaġa? 

DANIEL MASSA 

F' kull wiċċ għajjien għajnejn jittewbu t-tnejn. 

Uff! Għaliex qatt ma jiġri xejn? 

VICTOR FENECH 

STUDJU ĠENER'ALI TAS-SUNETT 

F'IDEJN DUN KARM 

Ta' VICTOR SPITERI 

JEKK hawn poeta Malti li jistħoqqlu jkun meqjus bħala l-aqwa sunettjer 
fil-letteratura Maltija dan hu Dun Karm. Dun Karm, bħall-aqwa poeti Ew
rope j: Dante, Petrarca, Shakespeare, Milton, Wordsworth u Keats, kite b 
ħafna sunetti. Il-fatt li poeti mondj ali barranin kitbu sunetti mill-aqwa 
juri l-importanza li għandu s-sunett fil-karriera letterarja. Fil-ktieb Anto
loġija nsibu tmienja u tletin sunett li huma mfassla fuq is-sunetti ta' 
Petrarca li għandhom ir-rima, abab - abab - cdc - ede. Hekk huma mfas
sla s-sunetti: Għal Dun Mikiel Xerri u Lil Mikiel Anton Vassalli. Jew bit
terzini li jispiċċaw ede - ede, bħal ma huma: Lil Madonna ta' Lourdes u 
Lill-Pjaċir; )onkella fuq it-tifsila abba - abba - cdc - ede. Dun Karm 
juża din ir-rima ta' l-aħħar fis-sunett Nhar San Ġwann. Dun Karm makitibx 
sunetti Shakesperjani bħal ma kiteb Ġorġ Pisani, imma s-sunetti ta' dan 
ta' l-aħħar huma anqas qawwij a minn ta' Dun Karm. Jien naħseb li Dun 
Karm ma kitibx sunetti Shakesperjani għaliex meta kien għadu student, 
hawn Malta t-tagħlim kien aktar mitfugħ fuq il-letteratura Taljana milli 
Ingliża; ġħaldaqstant, Dun Karm kien imdorri b'poeżiji ta' tifsila Taljana. 
Dun Karm tant kien mgħallem ta:' l-ilsien Taljan li kiteb poeżiji bit
Taljan wkoll bħal ma hu s-sunett A Mio Padre Morto. 

-X' suġġetti għażel Dun Karm fis-sunetti tiegħu? Il-patrijottiżmu, ir-reliġ
jon u l-istorja ta' Malta huma suġġetti li ħeġġewh jikteb sunetti mill
isbaħ. Fis-sunett Lil Malta - fuq il·fruntiera, il-qarrej mill-ewwel jintebaħ
bI-imħabba tal-poeta għal paj jiżu. Fl-ewwel vers kiteb: 

Dejjem rajtek sabiħa, 0 Malta tiegħi 

I1-poeta tant iħobb lil Malta li dejj em raha sabiħa anki meta kienet kerha, 
jiġifieri meta ħafna postijiet f'Malta kienu mġarrfa bI-attakki mill-ajru ta' 
l-għadu fit-tieni gwerra dinj~ja. Ara xi jgħid il-poeta fl-aħħar terzina: 

'Mma ii_en ma rajtek qatt bħall-lum sabiħa 

Sunetti patrijottiċi huma wkoll Il-Bandiera Maltija u Lil Malta. Fl-ewwel 
wieħed Dun Karm bi kliem sod juri li ma jrid l-ebda kulur jitħallat mal
bandiera nazzjonali tagħna ..., jridha bajda u ħamra biss. Dan l-arcist 
hekk ixebbah l-abjad u l-aħmar tal-bandiera Maltija: 

Bajda u safj a bħas-sema fil-Libiena, 
Meta f Novembru sajf ieħor jiġina. 
Hamra bħad-demm fuq wiċċ ta' xebba rżina. 

Fis-sunett Lil Malta Dun Karm jistqarr bis-sinċerita kollha mħabbtu għal 
art twelidu. Ara kemm hu espressiv u emfatiku: "Iżda daqshekk lil ħadd-. 
Din il-frażi' jtennieha tliet darbiet. Il-poeta jħobb 'il Malta aktar mill
Italja u mill-Ingilterra għalkemm jammirahom it-tnejn: ta' l-ewwel għax hi 
"l-omm tal-poeżija" u l-oħra għax "għandha fehma daqs l-azzar qawwija~. 

Fost is-sunetti storiċi li kiteb Dun Karm insibu, Għal Dun Mikiel Xerri, 
Lil Mikiel Anton Vassalli u Dehra ta' VIII ta' Settembru 1965. L-ewwel 
tnejn h'/ma dedikati lil żewġ patrijotti Maltin li ssieltu mal-barranin għall
j eddijiet tal-Maltin. Fl-ewwel sunett il-poeta hu emozzjonali għax ma sab 
l-ebda monument li j fakkar l-għemil ta' Dun Mikiel Xerri: 

U fittixt, imm'għalxejn, fuq l-art Maltija 
ħaġra li turi fejn hu l-qabar tiegħek 
jien regħ'xt u bkejt, għax rajt kemm 
kienet xħiħa miegħek din l-Art. 

Fit-tieni sunett Dun Karm ifaħħar lil Mikiel Anton Vassalli għax ħabb 
l-ilsien Malti u għaliex kien l-ewwel wieħed li ħolom li jara 'l Maltamagħ
quda bħala nazzjon wieħed. It-tielet sunett f'dan il-qasam ta' sunetti 
storiċi kitbu fuq wieħed mill-akbar ġrajjiet fl-istorja ta' Malta - l-Assed
ju l-Kbir, u l-protagonista ta' din il-ġrajja, il-Gran Mastru La Valette. 
Dun Karm faħħar lil Dun Mikiel Xerri u lil Vassalli hekk wkoll għolla lil 
dan il-barrani li tqabad biex pajjiżna jibqa' ħieles. Naqraw x'qal il-poeta 
fuq La Valette: 

Sidru ta' ljun, ħarstu bin-nhar mimlija, 
bix-xabla f'idu li ma tafx mistrieħ. 

Dun Karm, b' sengħa ta' mgħallem letterarju iddeskriva tajjeb ħafna lil dan 
il-qalbieni ta' l-Assedju. Fil-fehma tiegħi dawn it-tliet sunetti huma mo
numenti letterarji fuq individwi li ħabbew lil din l-Art Helwa. 

Suġġett ieħor għażiż għal Dun Karm kien ir-reliġjon. Fuq dan il-poeta 
kiteb sunetti sbieħ u mill-aħjar li għandna fil-letteratura Maltija. Insemmi 
bħal Lill-Knisja, Mater Purissima, u Bjuda. Il-Professur Aquilina jgħid li 
huma-ġawhar ta' ġmiel fil-ħsieb u fit-teknika~. Jekk taqrahom sewwa tin
duna u taq~l ma' dak li qal Aquilina fuq it-teknika li uża l-poeta. L-isbaħ 
vers fis-sunett Lill-Knisja hu dan: . 

Dak li dejjem miegħek 
Jarmi l-imperi biex iwettaq lilek 

F'din is-silta Dun Karm qiegħed igħid li Alla hu l-għassies tal-Knisja 
Kattolika. Dan is~sunett fih l-istess idea bħas-sunett ta' qablu, Roma 
lmmortalis. Fit-tnejn il-poeta jsemmi l-immortalita tal-Knisj a. F' Roma 
Immortalis Dun Karm kiteb: "Ruma li ma tmut qatt, u qatt mhi xiħa". Fis
sunett, Lill-Knisja hu jgħid wkoll "Int biss ta' dejj em, u qaddis għamilek-. 
Il-Iehma taż-żewġ sunetti -l-oħra, Mater Purissma u Bjuda hi l-Madonna. 
Fil-fehma tiegħi Mater Purissma hu isbaħ minn Bjuda. F'Mater Purissma 
Dun Karm jitħaddet mill-bidu sa l-aħħar fuq il-Madonna u li meta j aħse b 
fuqha l-poeta jitfarraġ u jitnissel fih hena spiritwali. F'dan is-sunett 
insibu tixbiha sabiħa ħafna: 

għax inti safj a bħala qatra nida 
Li tinżel mis-smewwiet fuq fomm ta' warda 
U fis-smewwiet ix-xemx terġa tiġbidha 

Simili miktuba fi kliem sempliċi tassew u li tagħti ġmiellil dan is-sunett. 
Fis-sunett Bjuda l-aktar vers li laqatni kien l-aħħar wieħed: 

Li kienet xebba u kellha 'l binha f'idha. 

Vers maj estuż ħafna li j f~kkarni fil-vers li ki teb John Milton fil-poeżij a; 
On the Mording of Christ' s Nativity: 

Of wedded maid and virgin mother born. 

Fiż-żewġ poeti naraw il-ġmiel ta' l-espressjoni tal-kelma. 
Minbarra dawn li semmejt, Dun Karm kiteb sunetti oħra fuq diversi suġ

ġetti, sunetti sbieħ daqs dawk li tħadditt fuqhom għal ħsieb, it-teknika, 
ir-riflessjoni u l-fantasija li fihom: Insemmi: Wied Qirda, Nhar San Ġwann, 
u Univers Ieħor. L-ewwel kwadru ta' Wied Qirda nqisu bħal "snapshot" 
meħud f'inżul ix-xemx. Trid tkun tabilħaqq artist biex f'erba versi tiddes
krivi kwadri bħal dan: 

Meta ninżel hawnhekk fil-waqt li ħamra 
ix-xemx tistaħba wara l-Fuqqanija 
u nara d-djar u 'l fuq mid-djar xi tamra 
isewdu fuq il-ward ta' dik id-dija. 

Is-sunett, Nhar San Ġwann jogħġobni għas-solennita li fih. Il-poeta jik
seb din is-solennita permezz tal-Malti li juża. Nieħdu l-ewwel kwartina u 
malaj r tinduna b' din is-solennita: 

Għaddew mijiet ta' snin u leħnek baqa' 
Sabiħ u qawwi nhar il-Għid ewlieni 
Tal-kbir Battista jidwi kmieni kmieni 
Fuq din il-Belt li nbniet biex qatt ma taqa. 

Wallace Gulia, ressay li kiteb fuq il-poeżija ta' Dun Kann, jikkunsidra 
dawn iż-żewġ ġawhriet letterarji (Wied Qirda u Nhar San Ġwann) bħala 
"poeżij i sublimi". Is-sunett l-ieħor, Univers Ieħor, ji stħoqqlu kull tifħir 
għaliex hu realistiku u fantastiku fl-istess ħin. F'din il-poeżija Dun Kann 
jigglorifika l-maternita. L-aktar żewġ siltiet li għoġbuni huma dawn: 

U waqt li l-għonq taqbdilha jew il-komma 
Tiġbed minn sider bnin l-ogħna matmura 

Dawn iż-żewġ versi huma naturali u realistiċi; huma jiffunnaw kwadru 
sabiħ: t'omm u t-tarbija tagħha. Xena meħuda mill-ħajja ta' kuljum. Is
silta l-oħra hi oriġinali u fantastika ħafna: 

U minn dak l-univers ta' tjieba u dija 
Li jiddi ħelu fuq wiċċ ta' mara 
Alla j ixref u j idħak lit-tarbij a. 

Il-poeta jimmaġina 'l Alla jittawwal u jitbissem lit-tarbija innoċenti. 
Kwadru ieħor ta' ġmiel u fantasija. 

Il-fatt li Dun Karm kiteb ħafna sunetti ta: livell għoli hu xhieda li kien 
mgħallem tas-sunett. Dun Kann kien jaf tajjeb it-teknika tas-sunett. Fis
sunetci, kif ukoll fil-poeżij a kollha ta' Dun Kann, il-karatteristiċi huma 
r-riflessjoni, il-patrijottiżmu, l-espressjoni tal-kelma u l-għażla tal-kliem. 
Il-kritiku Malti, ir-Rev. P. Grech, ighid dan fuq il-kitba ta' Dun Kann: 

"Dun Kann, like Shakespeare, is a romantic in thought and sentiment, 
but is purely classical in relation to his own literature. He will never 
cease to be a criterion for the use of language in Maltese literature. 
Styles may change, but beauty of dicdon will always be measured against 
Dun Karm's use of words, because in him, as in Shakespeare, one can 
appreciate the full beauty of the language". 

IL-POEŻIJ A T A' DUN KARM HIJ A MERA 

T A' HAJJ A LI QED TrSPI ĊĊA 

Ta' HENRY BELLIZZI 

M'HEMMX għalfejn noqgħod ingħid min kien Dun Karm, għax ismu llum hu 
magħruf biżżejjed mal-erbat irjieħ tal-gżejjer tagħna. Fil-poeżija tiegħu 

dal-poeta laħaq l-aqwa livell, u dan ġara għax Dun Karm barra milli hu 
bniedem kolt, jikteb biss il-vera poeżija, jiġifieri dik ħierġa mill-qalb u 
l-moħħ ta' bniedem li ħabb u bata. Fil-poeżija tiegħu naraw jilma l-ġmiel 
tal-ħolqien bla ebda eċċezzjoni għax Alla ħalaq kollox sabiħ u sewwa u 
hu l-bniedem li j tellef din is-sbuħij a: 

Irrid nara xebbiet xuxthom mikxufa 
Jew safra daqs id-deh'b jew sewda tuta, 
Harsithom -berqa, kull ma fihom saħħa, 

U bla ma jafu 

Henjin; qawwija fi mħabbithom siekta, 
Il-miri rżin għalkemm ġenbejhom jaqbżu 
Ma' kull medda ta' riġel, u sidirhom 

jiżfen mal-mixja. 

Dun Karm sofra f'ħajtu d-dubbji u għalkemm ma tahomx widen ħassho!ll 
qed jifnuh: 

Mulej, urini 
iNriq tal-hena; ixgħel ġewwa ħsiebi 
id-dwal tal-fehma u minn fuq qalbi neħħi 
l-għoqla ħarxa tad-dmugħ. 

Barra minn niket tad-dubbji, Dun Karm bata wkoll minħabba f'xi kalun
nji li xi nies ħ±iena kienu qalgħu fuqu: 

••• fejn żrajt il-ward kiber bil-kotra 
Xewk u għollieq, u min bi mħabbtu safj a 
Sata' j sabbami ntemm qalbi ġi qabar. 

Dun Karm, iżda, barra milli hu bniedem tal-laħam bħalna għandu qalb-ta' 
saċerdot, li faħfer, li ma cintr;;tbatx mal-frugħat tad-dinja; hu jara d-dinj a 
minn ġewwa u minn barra u msaħħaħ mix-xrar ta' "fidi u tama li ommu, mara 

twajba, kienet żergħetlu f'qalbu kmieni jitfa' ħarstu 'l fuq u jissabbar: 

Imma naf illi d-dmugħ miżrugħ fid-dinja 
Irodd ferħ fis-smewwiet u wara dina 
Il-ħolma li ngħidulha ħajja, tiġi 
Il-qawma mill-imwiet fid-dwal ta' dejj em. 

Dun Karm fil-poeżija tiegħu jurina li ż·żmien jista' għal kollox u għal 
kullħadd. Jara bl-esperj enza u mill-istorj a ta' l-umanita li bliet magħ
rufa bħal Ateni u Ruma u n-qies li għexu fihom u li ħallew ġieh warajhom 
mietu u spiċċaw u ma fadalx ħlief isimhom jhedded bil-qirda ta' kollox. 
F'Musbieħ tal-Mużew il-poeta f'versi qosra jurina kif il-ħajja tispiċċa; 
jibda minn meta l-Imperu Ruman kien fl-aqwa tiegħu u jibqa' sejjer sa 
żmenijietna meta l-bniedem qed jivvinta u jħabrek kif jeqred lilu nnifsu, 
donnha mhix biżżejjed il-mewt li Alla jibgħat: 

Kemm gerbeb żmien fuqek 
Kemm ġrajj a għaddiet 
Kemm twieldu, kemm kibru, 
Kemm mietu saltniet. 

u fis-sunett Rama lmmortalis jgħid: 

Fejn hu l-midbaħ ta' Gove? Id-djar mgħonija 
Tas-slaten rebbiħin; Iddew! fejn huma? 

Dun Karm iħossu mitluf fi problema bħal wieħed f'nofs ta' baħar li jrid 
jixrob u ma jistax. Jara l-ħajja madwaru tidħak ferħana, għasafar u siġar 
qishom ma jafux b'niket u mewt filwaqt li l-bniedem tiela' u nieżel mal
ħabel tal-ħajja mwiegħra, se jegħreq u jerġa' jitla', bla nifs; u l-poeta jmur 
igħajjat: 

••• x'tiswa l-ħajja 
la minn nebbieta fil-għeruq moħbij a 
trabbi s-susa tal-mewt? Mhux bin il-għaqal 
tibni biex tħott, tpinġi s-sabiħ u tħassru. 

u Fil-Katakombi jikteb: 

X'jiswa, x'jiswa 
tikseb u taħżen, la ma żż"ommx għal dejjem, 

Iżda, kif ġa għidna, Dun Karm barra milli hu poeta hu fuq kollox saċer
dot kattolku mibni u msawwar sewwa fuq prinċipji Nsara. n-poeta ma jid
disprax bħal poeti oħra li wara li għarfu sewwa x'inhi l-ħajja waqfu hemm 

u neħħew kull tama fil-Ħallieq. Le, għal Dun Kann ma jispiċċax kollox, 
għax il-bniedem hu magħni b'ruħ immortali li trid tgħix ħajja oħra wara 
din, wisq isbaħ u bil-wisq iktar nobbli: 

Mhux kollox inqered 
Taħt minġel ħażin 

Mhux kollox jitbiddel 
Mal-ħarba tas-snin. 

Il-poeta tagħna jħoss fih ġibda speċjali lejn Kristu sultan, għax fih 
jara l-kobor bla qies, majesca li ma tafx mit-tħassir tad-dinj a •. Hu rebaħ 
lill-istess mewt u ismu jibqa' j saltan għal dejj em: 

L-eluf ta' snin li gerbu 
Qablek, l-eluf li ġew 
Warajk, kollha sellmulek; 
Quddiem għajnejk għaddew. 

Dun Kann bħala veru Kattolku jġib l-istess rispett u mħabba lejn il
Knisja Mqaddsa u dan forsi barra milli hu saċerdot, hu miġbud mill
Knisja ta' Kristu għax din fuq il-wegħda Tiegħu stess -portae inferi non 
praevalebunt- adversus eam", iħossU qed iżomm mas-sod u li mhux sejjer 
imqarraq: 

Iblah min jaħseb, billi jxerred demmek, 
Sejjer jeqerdek: Dak li dejjem miegħek 
J anni l-Imperi biex iwettaq lilek. 

Fi żmien Dun Kann iktar milli fi żmienna kien għadu ħaj il-ħsieb med
jevali tal-mewt u li fid-dinja kollox igħaddi: konna nisimgħuh, dan il
ħsieb, fil-priedki, u naqrawh f' gażżetti u kotba kemm ta' proża kif ukoll 
ta' poeżija li għalhekk Dun Kann, poeta klassiku, mexa max-xeħta ta' 
żmienu barra milli jidher kon vint minn dak li jgħid. 

Bħalma ġa rajna, Dun Karm jitgħaxxaq wara l-ġmiel tan-natura għax din 
hi xhieda ħajj a tal-perfezzjoni u ta' l-attributi l-oħra t' Alla. J itgħaxxaq 
bil-kewkba tas-safar Dun Kann, u jgħid li ma tbiddilx mixjietha tirrefletti 
l-immutabilta t' Alla. Jieħu gost jiftakar fi tfulitu meta l-beraħ kien ħabi
bu; iżda għalkemm in-natura sservih ta' mistrieħ, Dun Karm bħal Pascoli 
tiġih l-għira għaliha, fis-sens li ma jistax jifhem kif il-bniedem li hu bil
bosta aqwa mill-ħlejjaq l-oħra, b' danakollu hu jmut fil-waqt li n-natura 
dejjem friska u ħajja donnha biex tinki l-bniedem u għalhekk fil-poeżija 
sabiħa tiegħu Żagħżugħ ta' dejjem jgħid lil baħar: 

fuq wiċċek biss, ja Baħar, 
żagħżugħ ta' dejjem, jgħaddu s-snin bil-mija, 

bI-eluf u bI-għaxart elef, 
u qatt ma jonqsu l-għelma tax-xjuħija. 

Għalkemm Dun Karm kien isib l-għaxqa tiegħu jilgħab mal-kanarin 
tiegħu u jqis kull ċaqlieqa li jagħmel, madankollu tiġih l-għira għalih meta 
jħoss il-piż tas-snin jagħmel fuq daru fil-waqt li l-kanarin jidher dejjem 
l-istess, m' għandux minuta kwiet, dejj em ferħan: 

Għal xejn nersaq 
xi drabi ħiemed fuq subgħajn riġlejja 
Biex naqbdek rieqed jew għajjien: minn tlugħek 
J a xemx, sa nżulek, l-ebda serħ u l-ebda 
Għeja ma tagħmel bik. 

L-immutabilta tan-natura terfagħlna l-ħsieb iktar 'il fuq .fid-dinja li 
ġejja, fejn xejn ma jitbiddel għal dejjem. 

Dun Karm hu poeta essenzjalment patrijottiku; jifraħ fir-rebħiet ta' 
Malta u ruħu tiwiegħed meta jaraha magħkusa, imkasbra, maħkuma mill
idejal tal-barrani li xejn ma jaqbel ma' dak li ħallewlna missirijietna. 
Jara l-ħajja ta' Malta tagħna qed tinbidel: "Issa l-libsa, jaħasra! m'għad
hiex sħiħa" iżda l-poeta jilmaħ taħt il-bruda l-kuraġġ ta' sur li Malta wriet 
meta ħaditha ma' l-għadu tagħha: 

'Mma jien ma rajtek qatt bħall-lum sabiħa, 
o Malta tiegħi; għax mill-libsa mċarrta 
Stajt nara 'l sidrek u l-għeruq ta' ġewwa. 

Biż-żmien, id-dinja kollha tbiddlet u qiegħda titbiddel u ħafna drabi, sfor
tunatament, bil-progress kollu li niftaħru bih, id-dinja sejra għall-agħar. 
Kibret il-mibgħeda fost il-ġnus, il-flus saru kollox, Alla qisu ma jeżistix 
iżjed għax ix-xjenza saret l-alla li jista' kollox u għalhekk Dun Karm 
jistaqsi lil Malta: 

Maħbuba Malta tiegħi; fejn hi d-dija 
Li dari tixgħel ġewwa ħbub għajnejk? 

u fil-poeżija Lil Malta l-poeta jilminta: 

Kont il-warda tad-dinja u sirt il-miżbla; 
minn kull xorta ta' qżież dieħel ġo fik; 
inti tilqgħu u tifraħ, mara belha! 

u d-dinj a cidħak bik. 

Iħoss il-poeta li Malta qed titlef il-wirt tal-Fidi li ħallielna San Pawl. 
Mill-gwerra 'l hawn il-poplu tagħna ddakkar minn ġnus oħra li ġew iżuruna 

u mad-drawwiet tal-ħajja nbidlu wkoll id-drawwiet imqaddsa; inżergħat 
fostna l-mibegħda, bdilna 'l Alla mal-flus u għalhekk b'qalb maqsuma Dun 
Karm jitlob lil San Pawl fis-sunett Il-x ta' Frar (1963): 

Hares, Missier, għax int ġarrabt il-mewġa, 
f'liema baħar tinsab id-dgħajsa tagħna! 
kien sabiħ l-ilma u kienet friska l-fewġa; 
issa bil-ħalel donnu jrid jiblagħna. 

Dun Karm jeħla bil-kampanja, bid-drawwiet sbieħ antiki u sempliċi t"a' 
missirijiema u forsi din hi l-akbar xewka għalih jara dawn id-drawwiet, 
din is-sempliċita jgħibu. L-iktar li jħoss il-poeta hu meta jara l-mara 
Maltija, magħrufa għas-saħħa u l-ġmiel tagħha, mormija mat-toroq tagħna 
tagħmel għajb lil pajjiżha. Hekk jgħid lix-xebba tar-raba': 

Imbierka! Int ma tab:: kif jgħaddu l-ljieli 
Fid-daqq u ż-żfin, u n-nhar fil-għażż u l-frugħa 
Xi xbejbiet oħra: u anqas taf kif qaddhom 

Ġo -l-azzar iebes . 
Ireqqu, biex imbagħad jgħaddu mat-toroq, 
Taħt il-għajnejn ta' min jiddieħek bihom. 
Hlief daqs ir-rix, i=a, jaħasra f'wiċċhom 

Sfajra u midbiela. 

Wara li l-poeta jħares madwaru u jara l-bidla f'kollox, jara kollox jix
jieħ, jinbidel u jispiċċa, jagħti wkoll ħarsa fuqu nnifsu u jistagħġeb bil
bidla li twettqet fih. J ibki l-poeta ż-żmien ħelu ta' tfulitu meta hu u l
beraħ bħal Wordsworth kienu ħaġa waħda. Jiftakar fiż-żmien ħelu li għad
da u tar meta daqsxejn ta' tfajjel kien jinġabar ma' ħuru a-dar fuq mejda 
waħda: 

Ftakart fik, żmien ħelu, 
Meta kont f'dar missieri, u mejda waħda 
kienet tiġboma lkoll, f'rabta ta' mħabba, 
lili, lil ħuti, u 'l dawk li nissluna. 

Saħħtu m' għadhiex li kienet, issa qabad in-niżla sewwa. Jixtieq il-poeta 
jwaqqaf iż-żmien, jibqa' bħal baħar "żagħżugħ ta' dejjem- iżda dan kollu 
għal xejn għax kull min twieled irid imut: 

Iż-żmien naqas fuq ġbini 
u fuq ħaddejja ħżuż li kull ma jmorru 
joktru u jiswiedu. 

Beda jħoss ukoll ie-tmiem riesaq, iħoss bħal kamla li tgħawwarlu ħajtu 
sa ma tħallih ma jiswa għal xejn: 

U t-tmiem riesaq kuljum. 
Dik il-qawwa moħbij a 
li tħott u ġġarraf kull ma tibni l-Hajja. 

Ġa għamel ħbieb mal-mewt il-poeta tagħna, għax spiss jitkellem fuqha 
bħal wieħed li jduq ftit semm kuljum biex is-semm ma jkollux qawwa fuqu: 

Irrid nisma' lix-xjuħ ta' tmenin sena 
J itħaddtu bla ma jgergru u mingħajr biża' 
Tal-mewt li fuqhom bħal ħabiba tersaq. 

Iżda wkoll fl-aħħar poeżijiet tiegħu jidher ċar ir-raġġ tat-tama jikser id
dlam tat-taħsir u tal-materjaliżmu. Il-poeta jilmaħ tfeġġ it-tama lilhinn 
mill-qabar. Għalkemm ixebbah il-ħajja ta' bniedem ma' ħajtu ta' xejn, 
xemgħa tnemnem: 

U l-ħajja tal-bniedem 
Sew hena, sew hemm 
Bħal xemgħa li tixgħel 
Iddub u tintemm, 

madankollu tgħix fih it-tama ta' ħajja ġdida: 

Oh x' tama! Mhux kollni 
Nintemm ġewwa t-trab; 
'L hinn iżjed mill-qabar 
Hajja oħra tinsab. 

Ma' Dun Karm il-Malti tela' artistikament klassiku. Hu jorbotna ma' 
l-Ewropa klassika, juża vokabularju mill-isbaħ sa u jeħodha mal-poeti 
klassiċi ta' l-Ewropa. Dun Karm jirrapreżenta flimkien ma' Temi Zammit 
ġenerazzjoni li waslet biex tispiċċa jew aħjar li spiċċat. Dun Karm hu 
parti mis-soċjeta, jieħu dwal minnha u jixħet dawl fuqha u l-poeżija 
tiegħu hi verament mera ta' ħajja li qed tispiċċa. 

TAQBIL U XEBH BEJN 

IL-MAL TI WIL-GRIEG QADIM 

minn REV. J. BUSUTTIL 

DAN mhux xi studju profond tar-relazzjonijiet li jistgħu jeżistu bejn il
Malti u l-Grieg qadim: huwa biss artiklu fuq ix-xebh li hemm, xebħ sintat
tiku, bejn iż-żewġ lingwi. Ma nistgħux nikkonkludu minn dan l-artiklu li 
l-Malti ġej, in parti, mill-grieg: ni stgħu ngħidu għal is sa, qabel ma jsir 
studju iktar profond, li dan ix-xebħ huwaaĊĊidentali. Dan ix-xebħ narawh 
(l-iktar) f' ċerti użi tan-nomi, tal-pronomi, u l-iktar fl-użu tal-artiklu. 

A. Użu TAL-ARTIKLU 

L-artiklu fil-Grieg antik huwa 0 (ħo) maskil, ~ (ħe) femminil 'l:o(to)newtru 
1. Bħal Malti, il-Grieg m' għandux artiklu indefinit. ,Nom mingħajr l-artiklu 
huwa ndefinit. e.g. mara = yuv~} il-mara = ~ yuv1'] (He gune) 
2. Bħal fil-Malti, l-artiklu fil-Grieg l-antik jintuża ma' nomi kolletti vi e.g. 
il-bnedmin = o~ d.VepWTCO~ (H~i antropoj) 
3. Fil-Malti l-artiklu npoġġuh ma' nom i astratti: il-qlubija; l-istess isir 
fil-Grieg = ~ &.v8pe~~ (He andreja) 
4. Quddiem Ismijiet ta' ċerti postijiet aħna nqiegħdu l-artiklu. Hekk ngħidu 
il-Greċja; l-istess hemm fil-Grieg = ~ 'E.A."'&.(:; (He Hellas). 
5. Aġġetti vi dimostratti vi fil-Malti dejj em insib u l-artiklu man-nom: dan 
ir-raġel; din il-mara. Fil-Grieg insi) uh ukoll dan l-użu 00'l:o(:; 0 &.v~p 
(Hutos ħo aner); ~&'n] ~ yuv~ (Haute ħe gune). 
6. Bil-Malti meta aġġertiv jikkwalifika nom nużaw l-artiklu darbtejn, 
wieħed man-nom l-ieħor mal-aġġetti v. Dan l-użu nsi buh anki fil-Grieg: 
ir-raġel it-ta jjeb: 0 &.v~p b a.yafJo(:; (Ho aner ho agatos). 
7. Bħal fil-Malti meta l-aġġettiv m' għandux artiklu,tfisserli huwa predikat. 
Ir-raġel taj jeb jew tajj eb ir-raġel - the man is good. Fil-Grieg tiġri r·is
tess ħaġa 0 &.vl1P &.yafJo (:; jew &.yafJo(:; 0 &.v~p. F' dal kas bħal .fil-Malti, 
m 'hemmx bżonn ta' l-ebda verb. 

B. NOM 

1. Fil-Malti nużaw il~fonna doppja tal-plural ma' ħwejjeġ li minnhom 
jeżistu tnejn: għajnejn, widnejn, saqajn. Il-Griegi antiki kellhom fonna 
tal-pluralli kien użat bI-istess mqd. e.g.'llu &p3. (To oftalmo) l-għaj
nejn. 

PRONOM 

Il-pronom a.~'t"O~ (awtos) ifisser • stess'; għalhekk ngħidu a. tn:o~ ~:x.e8V 
(huwa stess ġie); .meta quddiem d't'o~ hemm l-artiklu definit, a.u"C'o~ tfis
ser 'same, medesimo', e.g •. b a.~'t'o~ &VTJp. . L-istess ħaġa fil-Malti. Huwa 
stess ġi e; l-istess raġel. 

VERBI IMPERSONALl 

1. Bħall-Malti jieħdu ħafna minnhom id-dativ: (jidhirli - jidher lili) mhux 
jidhimi (50i('8~ !L0 ~ - dok'ej moj); jixraq lili (np87t8~ !L0~ - prepej moj). 

ĠERUSALEMM! 
Wara l-Gwerra tas~Sitt-Ijiem - 5-101VL167 

Ġerusalemm, 
Belt kiefra, 
misħuta, 

għadira 

ta' demm .•. 
Għarusa 

magħfusa 

b'mitt hemm . •• 
Kont xbejba 
magħżula 

mis-Serr..a, 
sirt Babel 
mixgħula 

b'nirien 
ta' nfem • .• 
Mgħarrqa 

fil-qżież 

għax ġmielek 

imkasbar 
bil-ħtija 

tan-nies • •• 
Belt kiefra, 
qattiela 
għammiela 

fid-dnub . •• 
Imgħakkra 

Ramle-Israel - 1967 

fit-tajn 
l-imseZlħa 

tal-ġnus ••• 
Mis-sema 
Belt oħra 
rajt nieżla, 
għarusa 

trid tbusha 
għax sbejħa: 

bil-ġawhar 

imżejna 

mid-dheb .•. 
Belt t' Alla 
qaddiesa, 
imdawwla 
bħal Genna: 
tgaudija 
ġo fiha 
għal dejjem 
u ferħ 
u hena 
u sebh ... 
La biki, 
la demm: 
il-ġdida 

Ġ erus alemm . •• 

Fr. JOSEPH CREMONA, O.F.M. 



j j j j j j j j j j j j j j j j j j 

j j j j j j j j j 

j j j j j 

j j j j j j 




